
						ৱিকিউৎসৰ পৰা

					

					


					
					
					এই পৃষ্ঠাটোৰ মুদ্ৰণ সংশোধন কৰা হৈছে
কিজানি কিবা হকা-বধাকে কৰে ! কিজানি তেওঁলোকৰ মত
নাপায়েই অহা নাই!

   তেওঁলোকে এনেদৰে চিন্তা কৰি থাকোতেই হঠাৎ কোনো-
বাই দুৱাৰত খুন্দিয়ালে ।

   সুভদ্ৰাই সুধিলে, —“কোন ? ”

   বাহিৰৰ পৰা উত্তৰ আহিল,—“আই, মই হে । মই
দয়াৰাম । দুৱাৰখন মেলি দিয়ক ।”

   সুভদ্ৰা শোৱাৰ পৰা উঠিল, তুঁহ-জুই ফুৱাই চাকিটো
লগালে । তাৰ পাচত লাহে লাহে দুৱাৰখন মেলি দিলে ।
দুৱাৰ মেলি যি দৃশ্য দেখিলে তাক তেওঁ সমূলি আশা
নাছিল। তেওঁ দেখিলে দীঘল ডাঢ়ি-গোফ আৰু
মুৰেৰে গেৰুৱা কাপোৰ পিন্ধা এজন বাবাজী, তেওঁৰ হাতত
এডাল ত্ৰিশূল । সুভদ্ৰো ভয়ত পিচ হুঁহকি গ’ল ।
ভয় খোৱা দেখি বাবাজীয়ে ক’লে,-“আই ভয় নাখাব
হাই-উৰুমিও নকৰিব, মই দয়াৰাম ।”

   এনেকৈ কৈয়েই বাবাজী সোমাই গ’ল আৰু ডাঢ়ি-চুলি
সোলোকাই পেলালে ! সুভদ্ৰাই দেখিলে,-দয়াৰামেই হয় ।
তেওঁ সুধিলে,—“এইটো আকৌ কি ভেশ ？ ”

   দয়া । আই ! এটা বৰ ডাঙৰ ঘটনা হৈছে । সেইবোৰ
পিচত ক’ম । মোক বৰ ভোক লাগিছে । অাছে যদি ভাত
কেইটামান দিয়ক ।

   সুভদ্ৰা । ভাত আছে, কৰ্কৰাহে হ’ল ! হওঁতে ৰন্ধা

		 এই পৃষ্ঠাটো শেষবাৰৰ কাৰণে ২৫ নৱেম্বৰ ২০১৮ তাৰিখে ১৫:৪৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

